
Namminersorlutik Ogartussat nalunaarutaata iluarsaanneqarnissaa pillugu illersuinermut
timmiarniarnermullu appanik taateraanillu piniarsinnaanerup nalaani peqassuseq aalaakkaasumik
nalilernegarsimappat zoneni aalajangersimasuni ulluni 30-ni sivitsorneqarnissaa pillugu Naalakkersuisut
kingusinnerpaamik UKA2026 sumiiffikkaartumik attuumassuteqartunut tusarniaaqqullugit Inatsisartut
aalajangiiffigisassaattut siunnersuut.

(Inatsisartunut ilaasortaq Jens Napat6okK’, Naleraq)

(Siullermeerineq)

Sammisamik kulturitsinnut, nerisatigut ileqqutsinnut, kinaassutsitsinnullu annertuumik pingaarutegartumik
Inatsisartunut ilaasortap Jens NapatoK’-p gagitsineranut qujanag.

Kalaalimerngit ataatsimoornitsinnut pingaaruteqagataapput. Pinngortitamut, ogaluttuarisaanermut,
immitsinnullu atassusertarpaatigut. Piniartutut kulturerput inuiagatigiinnitsinni tunngavegarluinnarpog,
pinngortitallu pisuussutaanut atagginninnermik aallaaveqarluni. Inooriaasiuvoq kinguaariippassuarni
nerisagartitsisoq, ilisimasaqalersitsisoq, ataatsimoortitsisorlu, ullumikkullu kulturikkut aamma
inooriaatsikkut suli isumalerujussuaq.

Tamanna pillugu timmiarniarneq, matumani aamma timmiarniarnermut malittarisassat piffissaliussallu
gagqissallugit pissusissamisoorpog. Piffissap appanniarfiusartup, taateraarniarfiusartullu
sivitsornegarnissaannut periarfissat nalilerumallugit najukkani tusarniaasoqarnissaanik
siunnersuutegarneq, kulturikkut kingornussatsinni pingaarutillip taassumap pigiinnarnissaanik,
nukittorsarnissaanillu kissaategarnermik ersersitsivoq. llutigisaanik timmissat amerlassusaat
pigiinnarnegarniassammata, kinguaariillu tulliinit nuannaarutaasinnaaniassammata timmiarniartarnerup
piujuartitsinissamik tunngaveqarnissaa Demokraatinut aalajangiisuulluinnarpoq.

Naalakkersuisut akissutegarnerminni erseqgissaatigaat pisuussutinik uumassusilinnik atuinitta
illersorneqarsinnaasumik, piujuartussamillu tunngaveqarnissaata qulakkeerneqarnissaanik kissaateqarneq
isumagatigalugu. Appat, taateraallu timmissani piumaneqarnerpaat ilagaat, ilutigisaanilli timmissat
amerlassusaat nuna tamakkerlugu assigiinngillat. Pingaartumik Qaanaap eqqaani timmiagarluarpoq,
sumiiffinnili allani timmissat mianernarlutik siornatigornit ikinnerujussuullutik. Taamaattumik piffissap
timmiarniarfiusup sivitsorneqarsinnaaneranik aalajangiisoqassappat, tamanna uumassusilerinermi
ilisimasanik nutaanerpaanik, najukkamilu pissutsinik aallaaveqaruni isumatusaarnerussaagq.

Sumiiffinni attuumassutegartuni tusarniaasoqgarnissaa, sumiiffinnilu peqassutsit aalaakkaasutut
nalilerneqarsimappata aatsaat piffissaq timmiarniarfiusoq sivitsorneqgarsinnaassasoq anguniarnegarluni,
Naalakkersuisut allannguutissatut siunnersuutaat Demokraatit tapersersorpaat. Taamatut

periaaseqarnermi pisuussutinik uumassusilinnik akisussaaffilimmik aqutsineq, piniartut kulturiannik
ataqginninnermut atassusiivoq. Pissutsinik ilisimasaqarluarnerpaanik, tassalu najukkani piniartunik
oqgalogateqarnissamut tamanna periarfissiivoq, ilutigisaanillu aalajangiinerit paasisimasanik,
piujuartussamillu tunngavegarnissaat qulakkiissallugu.

Pinngortitatta, aammali kulturitta paarilluarneqarnissaat Demokraatinut pingaaruteqarpoq.
Piujuartussamik piniarneq kisitsisinut, uumassusilerinermillu naliliinernik tunngassuteqaannanngilaqg, inuilli
aamma pinngortitap akornanni ogimaqaatigiissitsinissamik tunngassuteqarluni. Aatsaat ilisimasat,
ataqqinninneq, akisussaaffeqarnerlu ataqatigiissikkutsigit, piniartutut kulturitta ingerlaannarnissaa,
ineriartornissaalu qulakkeersinnaavarput.

Taamatut oqaaseqgarlunga Demokraatit innersuussutigaat, siunnersuutip aappassaaneernegannginnerani
siunnersuut Aalisarnermut, Piniarnermut Nunalerinermullu Ataatsimiititaliamit oqaluuserineqassasoq.

